
'Ylɩ gbʋplʋ
tʋʋ -mä
Galɛ'möwlʋfɛtɩɩ
'kä ghlɛ, Lazaa
Zezwii gäla 'n ɔ yoo
glu -sɛɛ, -mä ɔ 'bhele
Betanii, 'n Zezwii
yiɛ -mä mö. 



Wa -wʋ li 
dɔ'wʋ, 'n 
Malii yiɛ 'kpla
-bhlʋ 'wʋ 'libhï, 
palɩfɛɛ a 'ke -bhlʋ
wa laa naadɩ, -ɛ 'tɛɛ
'pɛlʋ tenyii, -ɛ pää nglɛ
a nglɛ, mɛɛ -wʋä -mä kpla
'la 'mö. Palɩfɛɛ 'la, 'mö
Malii 'libhïä 'wʋ, ɛ 'wuë
'n ɔ yee Zezwii 'a kplɩɩ
yɔwʋ 'zʋ, 'n ɔ yiɛ 'ɔ nyukwëa
'mö yɔwʋ sɩɔnɩ. Ɔ 'zʋä sa'aa, 'n 
palɩfɛɛ a nglɛɛ yiɛ -buduu 'wuë 'wʋ yie. 



-Mi'la 'plɩɛ 'wëë, wa kʋgbä'sɔ -kpɔ gla'mö a -nɔ -bhlʋ
wa laa Zwidaa Yisikalio, 'n ɔ yiɛ Lagɔbʋbɔwaa a 'kifiea
-mä ghlɩ, ɔ 'kʋä Zezwii kä'mö plɩnɩ. 
Ɔ ghlɛɛ -mä, wa 'wuë 'mäna a 
'yize, wa 'nʋnʋnɩɛ 'möö, wa lɛ
wa yo moni 'nyɛ. 'Bhöönɩa’a 
da'a 'n Zwidaa pää sɛ ɔ 
kää 'zʋ 'n ɔ 'kʋää
Zezwii kä'mö plɩnɩ
a 'slɛlɛ.



Nɩkpa 'la, 'n wa yiɛ mö. Sɛ'ɛ Zezwii
'nyʋä a-a 'dɩɩ, 'n wa yiɛ -sɩbhä 'zʋ. 
'Fɛtɩɩ a lilea, 'n wa yeaa pi. Wa -wʋ
-bhlɛ li dɔ'wʋ 'yize, 'n Zezwii yiɛ
'fɔlɔbhë 'wʋ 'libhï. 'N ɔ yiɛ a za Lagɔ
bhälɩ 'wë, 'n ɔ yeaa 'mö -dɩdɩnɩ, 'n ɔ 
yuënyɩɛ yowʋ 'nyɛ. Ɔ lɛ naa: «A 'libhï
'wʋ a 'kä li, -maa 'fɔlɔbhë nɩ, 'na
kpökpaa ma-a.» 'N ɔ yi'ɛɛ
duvɛɛkɔpʋ 'wʋ
'libhï, 'n ɔ yiɛ
wʋ za Lagɔ bhälɩ, 
'wë, 'n ɔ yuënyɩɛ
yɔwʋ 'nyɛ. 



Ɔ lɛ naa: «A'wuë, a 'libhï
'wʋ, a 'kä 'nɩmä.-Maa duvɛɛ
nɩ, 'na dluu -wʋ 'kää nɩkpabhë
a 'wlumö kwli, Lagɔ 'kä
'wa 'nyinylolii a gbʋ 'yi 'tatinɩɩ, 
muä. Lagɔ -nyɛ nɩkpaa 'sɔ wa
'kä mɛnɩnɩ a dluä.»



'N Zezwii yiɛ Simɔɔ Piɛlɩ 'yi gö, ɔ lɛ naa: «Simɔɔ, -pʋnɩ
'yukwli, yɩɛ Sataa, Lagɔ kɔ 'yi 'tatinɩ ɔ 'kanyɩ -mä 'pä, sɛɛ
'nglɔ zʋɛ -gugobhʋbhʋ -tɛmɛ 'mö 'n ɔ ngälu'ɛ 'möö, ɔ 
'kanyɩ -sɩbhä 'mö gbäzɩ. -Maa n yɛ -na za Lagɔ bhibhe, 
nzɩɩ -lɛ a 'tɛnyɩ 'la -käa ghlɛɛ, na gbʋ -tɩmöa dlɩ 'wʋ bhɩɛ. 
Zaa, -zlɩ -n -kä ligba -n -kä -tiamö na -nɔ 'zʋ 'wëë, -na 
'bhɩa -muë'la, 'pʋä
swɩ nyɛmʋ 'mö.»



Piɛlɩ lɛ naa: «-Alowli, dɛ n glɩɛ dɛ'ɛɛ, n -bhɩɔ 'mö, wa 
-kamö -jie 'mö 'pä wa -kaa -mä 'pämö. Ɛ -kä'ɛ kwiee
a'bhë mɛɛ, n -nyɛmö 'sɔ -a ye 'ku.» Piɛlɩ gbää sa'aa, 
Zezwii lɛ naa: «-Tiamö n nyɩamöä dɛ'ɛ 'dɩ nɩɩ, zɩ'ɛ a 
sabʋ, -kɔkɔbhɛlʋ a'bhë 'naa 'kä -bhlɛ wɛlɩ 'pä, -nmö
Piɛlɩ, n-n 'kää 'wʋ taa cɛlɩnɩ nɩɩ, -n -nɩɩɛ -yi.»



Dɛ -bhlʋ dɛ wa laa
Zɛsɩmanee, Zezwii -nyɛ
'ɔ -gänɩwaa 'sɔ wa ghlɛɛ
lɛ, ɔ lɛ naa: «A nɩ glɩ
-bhlɛ dɛ'ɛ sɛ, n 'kä mä'a
Lagɔ bhibhee mö.» Ɔ lɛ
naa: «-Atʋ Lagɔ, -n -kä 'wʋ
nguluu, 'klɩyɩyɛ a -dɔkɔ nɩ n 
'kää dɛ'ɛ 'nɩmää, 'dianɩ'mu
gwë. Miɛ abhlɩ da'a -maa, 
-na'a sɛ -n yɩbhää, -sɩbhä
ma-a nɩ 'wlʋnɩ 'yli, -maa ɛ 
nɩ tɩ 'na dlɩpäsaa ma.» 



Zaa, wa -wʋ -lɛ 'n Zwidaa yuëë -lɛ ghlɩnɩ. Lagɔbudu
'Kɔdʋʋ a -kʋkʋwa a gla'mö a -mumuë, wa -nyɛ 'slʋja
'sɔ, ɔ -suë 'bɩwʋ. Zwiiföwaa 'a Lagɔbʋbɔwaa a 
'kifiea -nyɛ Falizɩɛwaa 'sɔ, mʋa 'pɔnyɩɛ 'bɩwʋ, 
wa 'kä Zezwii köbhä. Wa -su
'päpäli, wa -su 'wapö, wa -su
ywlɩ, 'n wa yiɛ yi. Wa kɩ ngli
cuu, wa gla'mö a -nɔ -bhlʋ, 
'n ɔ yiɛ 'ɔ -gbälɛɛ 'wʋ 'libhï, 
'n ɔ yiɛ Lagɔbʋbɔnyɔ 'kɔdɔɔ a 
libhonʋnyɔ a luukɛyukwlii -lɛ
-dɩ. -Maa Zezwii lɛ naa: «A nɩ
'nɩgbö, a nɩ -sɛ sa'a a -li kɛ
'mö.» 'N ɔ yiɛ nɩkpɛɛ a yukwlii
a -gbaa 'mö kɛ zɩ 'n ɔ yoo yɛmanɩ.



Zezwii gbää sa'a 'wëë, 'n wa yoo köbhä 'n wa yoo -mä
Lagɔbʋbɔnyɔ 'kɔdɔɔ a 'ligbë 'mö kwä. Wa -wɔɔɔ -mä
kwä dɔ'wʋʋ, Piɛlɩ -gä -mä nimïnimï, 'n wa yiɛ -mä
'ligbë 'mö ghlɛ. Wa
ghlɛɛ -mä 'n ɔ yiɛ -mä
plɛmö. -Lɛ 'ligbëa jijo
'wʋ, -kosu ganɩɩ -lɛ. 
Nɩkpa -binuu, 'n 
Piɛlɩ yuëë
jijo'wʋ sɛ glɩ. 



Ɔ gbää sa'aa, 
Lagɔbʋbɔnyɔ 'kɔdɔɔ ‘a 
libhonʋwaa, wa gla'mö
a -nɔ -bhlʋ -ɔ glɩnɩɛ
nɩkpɛɛ Piɛlɩ -dɩ a-a 
'yukwli 'wlu a nyɔɔ, ɔ lɛ
naa: «Nɩkpɛɛ -n gbää dɛ'ɛ
-nn -yii, -mä swi zɛmö mä
-a mɔɔ da'a köbhää, -n -wʋmö
a -mä, n yɩɩmö -mä 'ylɩmö.» 
‘N Piɛlɩ yi'ɛɛ cɛlɩ. Ɔ kɩ ngli cuu, 
‘n -kɔkɔbhɛlʋ yiɛ wɛlɩ 'pä. Piɛlɩ a 
dlɩɩ bhlinɩɛ wɛlɩ 'la a daa, 
‘n ɔ yiɛ -mä 'wlʋ 'n 'mɩɔkɔslʋ 
yoo 'ylimö ghlɛ.



-Zijlituwaa 'wuë 'n wa yiɛ 'wʋ -sɔ, -mä
-gɔmla 'kɔdɔɔ wa laa Pilaatɩ a mä'a, ‘n 
wa yiɛ Zezwii -mä kwä. 'N Pilaatɩ yiɛ
Zezwii nimï 'yɩbhä, ɔ lɛ naa: «-Nmöö
glɩnɩ bhä Zwiiföwaa 'a 'bhlɩlowlii?» 
Zezwii lɛ naa: «-Na'bhë
-sɩbhä -n gbää da'a.» 
-Maa Pilaatɩ yɩbhä a ɔ 'kä
Zezwii 'yi 'tatinɩ zaa, 'n ɔ yiɛ
'wʋ 'sɔ -sɩbhä nɩkpa a 

-bʋbʋ 'dɩ 'nyɛnɩ. 'N wa yia’aa 
tenyii a'bhë 'mö 'kpa, wa lɛ: 
«Wa nɩ kʋnɔɔ su 'klʋ, 
ɔ 'kä 'ku aa, ɔ 'kä 'ku aa!» 



Wa gbää sa'aa, 'n ɔ yia'aa Zezwii
'slʋjaa yowʋ 'nyɛ wa 'kɔ su 'klʋ kʋnɩ. 
'N slʋjaa yiɛ Zezwii 'wʋ 'libhï. 
Wa -nyɔɔ -wʋä -mä glɔ 'mö 'wlʋ
dɔ'wʋʋ, suu wa 'kɔɔ 'klʋ kʋnɩɩ, ɔ'bhë
ɔ -suu 'n wa -nyɔɔ yiɛ -mä 'wlʋ. 
Dɛ -bhlʋ, dɛ wa laa Ebleegbʋ 'mö
Gogotaa -yɩ sɛɛ zɛmö nɩɩ 'wutɔkʋʋ, 
'n wa yiɛ -lɛ mö. 



Da'a -lɛ wa kʋnɩɛ Zezwii su 'klʋ. Wa
kʋnɩmö'ɛ nɩkpa -mumuë 'sɔ 'wa swii
'klʋ. -Mɔ -wʋ mä'ä ɔ luukɛ 'wʋ, 
-mɔ -wʋ mä'ä ɔ kɔpɛ 'wʋ. 



Ylʋ -wʋ 'du 'mö, cuu 'n 'yuylukwë yiɛ -mä bhlɩɩ
'wuë -gömö yi. A -sɛ 'gïle ta. 'N Zezwii yiɛ tenyii 'mö
'kpa, ɔ lɛ: «-Atʋ, -nmö n nyɛɛ dɛ'ɛ nanyɩ yowʋ. 
Libhï 'na 'wugaa 'wʋ.» Lagɔbudu
'Kɔdʋʋ a kïbhëa -a -wʋä tenyii
'wlɩlɩɩ, ghlidoo 'kɔdʋʋ -wʋ
zizaa -mä 'wʋʋ, 'n wʋ yiɛ
jijo'wʋ 'mö ghɔlɔnɩ -bioo. 



Zlɩ -kä zɩ -gwlɛnɩzlɩɛ zaa, Zezwii
'kuä 'wëë a -kidosɛ, -glɔɔ wa
laa Alimatee, nɩkpɛ -bhlʋ
-wʋ -mä, 'mö wa laa
Zɩzɛɛfʋ, Zwiiföwaa
'a -zijlituwa 'kädɩɩ
gla'mö -mä ɔ 
-wʋmöä.

Ɔ möä, 'n ɔ yiɛ 
lekwi 'pɩpɛ pɩa. 
'N ɔ yiɛ Zezwii a 
-gäzɛɛ -lɛ suu 'klʋ
-sɛ, 'n ɔ yee
lekwii bibe. 



Lesikpëa wa 'bhluä -mä kpayi a 
-gägaa 'möö, 'n ɔ yee -mä ziza. 
Nɩkpɛ a -mɔ kää dlɩ 'wʋ nɩɩ, 
Lagɔ 'a 'kämanɔɔ yi
-pa 'yli 'wlʋnɩɩ, 'mö ɔ 
glɩnɩɛ. Nɩkpɛ 'la mɔɔ
kämanɩɛ 'mö, 'n ɔ 
yiɛ -mä Pilaatɩ ghlɩ, 

'n ɔ yoo Zezwii 
a -gäzɛɛ 'yɩbhänɩ ɔ 
'kɛ ziza. 'N ɔ yiɛ 
kpiyi 'kädɛ 'bhisa, 'n 
ɔ yee -lɛ lesikpëa a 
ngloluë 'wʋ zʋ. 



Zlɩ -ka zɩɩ, -gwlɛnɩzlɩɛ
zaa, Lagɔbʋbɔwaa a 
'kifiea, wa -nyɛ
Falizɩɛwaa 'sɔ, 'n wa
yiɛ -mä Pilaatɩ ghlɩ. 



Wa lɛ naa: «-Atʋ 'kɔdɔ, -a'a dilaa
yɛ -lɛ bhlinɩ nɩɩ, yionyɔ 'la
-ɔ 'kuä -kido 'wʋʋ, dɛ ɔ 
-bhölɩ a-a -bhlɛ, sɛ'ɛ ɔ 
nyɛ a-a nɩkpa 'dɩ nɩɩ, 
ɔ -kä 'ku 'wë a ylɩ a 
tanɛɛ 'mö, ɔ yi gɔlɔ
ɔ yi glu 'wlʋ.»



Nɩkpa 'la 'n wa -nyɛ 'slʋjaa yiɛ mö. 
Wa möä, lesikpëa a ngloluëa ‘n 
wa yeaa sasɛ -gba, 'n wa
yiɛ -lɛ kpiyii mɩanɩ 'wë
'tɩɩ, ‘n wa yiɛ -lɛ ɛ 'klʋ
yɩblɩnɩdɛ 'zʋ, 'n wa
yiɛ 'slʋjaa 'dɩ 'nyɛ
wa 'ka -kʋ.



-Gwlɛnɩzlɩɩ 'plɩɛ 'wëë, 'dimasi a 'zɔkpɔ
'pii 'mö, Madalaa a 'ylikwii Malii
-nyɛ ɔ 'tʋɔ Malii 'sɔ, 'n wa yiɛ
Zezwii a lesikpëa 'wʋ mö. 
Wa -wʋ -lɛ, wa lɛ zʋ a 
sɛ'ɛ cuu, 'n dʋdʋ
yiɛ tenyii tɩtlɛnɩ. 



'N Lagɔzuzukwë -bhlʋ yiɛ -mä ghäyɩ 
'wʋ 'bhöö, 'n a yiɛ -lɛ lesikpëa nuë
'wʋ sɛ 'sibhë, 'n a yiɛ kpiyii 
'bhisa, 'n a yee -lɛ ngloluë
'wʋ -sɛ, 'n a yee -gömö
sɛ glɩ. -Maa 'slʋjaa
-wa -kʋ a-a 
lesikpëa, wa 'yɩɛ
-li ‘la 'ylɩmöö, 

wa 'wuë nganɔ 
a za tɩtlɛnɩ wa 
tɩtlɛnɩɛ 'n wa yiɛ sɛ 
'sulo, wa 'kä -bhɩɛ 
'ku wa yɛ 'ku. 



-Maa ngwlɩɩ wabhlɩ 'n Lagɔzuzukwëa
yuëë 'dɩ 'nyɛ, a lɛ naa: «Nganɔ nɩ
tanyɩ 'lɩbhä. N -yi sɛ nɩɩ, Zezwii 
wa kʋnɩ a-a su 'klʋʋ, ɔ 
-gäzɛɛ, 'mö a tɛlɩɛ sɛ. 
Ɔ'ɔɔ mä'ä -wʋ, ɔ yɛ 
glu 'wlʋ 'wë, sɛ ɔ 
'nyanyɩ a-a 'dɩɩ. 
Zaa, a yi, 

dɛ wa 'zʋ a-a ɔ 
-gäzɛɛ, a 'kä
-lɛ 'ylɩmö.»



Lagɔzuzukwëa 'nyʋää sa'a 'dɩ 'wë
cuu, -sɩkaa -sɩkaa 'n wa yiɛ lesikpëa
yɔwʋ 'bhöö, wa guë, wa 'wuë
nganɔ -wuë -bhlɛ ku 'mö, 'mäna
a dɔ'wʋ wa'aa'ɛ -sɩbhä a sɛ
-wʋ, 'n wa yiɛ Zezwii ‘a 
-gänɩwaa 'dɩ kwä.



Wa -wʋ mö dɔ'wʋ cuu, Zezwii
a'bhë 'n ɔ yuëë gbanɩɛ yi, ɔ lɛ
naa: «N bhälanyɩ!» 'N wa yoo
yɔwʋ 'dio, 'n wa yiɛ -lɛ ɔ dlɩ 'mö
-kokomïlaladigbï glu 'pä, 'n wa
yiɛ 'ɔ kplɩɩ kɛ 'wʋ köbhä 'n 
wa yoo 'wlu 'nyɛ. 



Yɩ 'plɩɛ sa'a 'wëë, Zezwii 'a -gänɩwaa
kʋgbä -bhlʋ -kpɔ, wa -wʋ li dɔ'wʋ, 'n ɔ yuëë 'ylimö

ghlɛ, 'n ɔ yuëë 'lʋnɩ, ɛ'ɛ -bhö nyɩasɛ, -maa ɔ 'wlʋä glu
'wëë a nɩkpaa ɔ tulanɩ ɔnyɩ 'ylimöö, wa 'nyʋää 'dɩɩ, wa

'niɛ dlɩ 'wʋ -kä. Ɔ lɛ 'nyɩɛ a dilaa 'tuu 'mö. Zezwii 
'nyʋää sa'a 'dɩ 'wëë, 'n ɔ yiɛ 'wlu libho 'n ɔ yiɛ ghäyɩ
mö, -mä Lagɔ a luukɛ 'wʋ, 'n ɔ yiɛ -mä sɛ glɩɛ mö.



Maa sɛɛ 'bhlɩbhëa 'wuë -glɛɛ Lagɔ dlɩ
'wʋ tenyii a za, nza ɔ 'wlʋä 'ɔ yuu 
-bhʋlʋ -kpɔ 'mö, nzɩɩ nɩkpɛ a -mɔɔ

-kɔɔ dlɩ 'tɛɛnɩɩ, ɔ tɩa 'yli bhɩɛ, 
-maa 'pɩwʋ mää 'naa 'kää

'ylɩ bhɩɛɛ, ɔ 'kä
-mä ghlɩ. 



Ghlɔɔmö a -nʋa 3:23 Miɛ nɩɩ, nɩkpaa 'wuë, 
'nyinyloli wa nʋä. Zaa, Lagɔ 'a 'ghïlinɔɔ, 

wa 'naa 'kʋa'a 'ylɩmö. 

Ghlɔɔmö a -nʋa 6:23 Sɛ'ɛ n gbää nɩɩ, nɩkpɛ -kä
'nyinyloli a libho -kää, 'ɔ 'pɛnaa ɔ ghlɩɛ, ma-a nɩɩ 'yli

ɔ 'kää bhɩɛ 'lɩlɩlɩ. -Maa Lagɔ 'a 'fʋ a 'nyɛnyɛlu ɔ 
nyɛɛ nɩkpaa -Alowli Zezwii Kliisɩ a 'nglɩ 'möö, 

mʋʋ glɩnɩɛ 'pɩwʋ mää 'naa 'kää 'yli bhɩɛ.



Ebleewaa 9:27 Sɛɛ nɩkpa 'wuë 'kunɩɛ 
'wʋ -bhlʋ -kpöö, -wa -kä 'ku 'wëë, 'n Lagɔ 

'a -zijle 'kädaa -kʋnuëë, Efɛɛzɩ a -nʋa 2:8,9 Sɛ'ɛ n 
gbää nɩɩ, Lagɔ, 'ɔ dlɩzɛmönanɔɔ a 'yize a za, nza ɔ 

'nyanyɩɛ 'ɔ 'pʋpʋɛ, 'a sɛ a 'tɛɛnɔɔ dlɩ a za. -Lɛ a 
'pʋpʋɛ 'la, anyɩgäsɛ abhʋa 'nɩɛ 'nglɩ -kä ɔ 'kanyɛ

'nyɛ, -maa 'fʋ a 'nyɛnyɛluä 'n ɔ yeanyuä 'nyɛ. 
Ɛ'ɛ -bhö nɩkpɛ a nʋnʋlii a za. Zaa, -bɛ 'nɩɛ

bhɛnɩ ɔ 'kɛ 'mö tɛkpɔnɩ. 

Ghlɔɔmö a -nʋa 10:9,10 Zaa, -n -kɩɩ nɩkpabhë a 
'yila 'klʋ ngli -sɛ nɩɩ, -Alowli, mɔɔ glɩnɩɛ

Zezwii, -n -kɩɩ'ɛ -tiamö dlɩ 'wʋ -kä nɩɩ, Lagɔ gäla
Zezwii 'n ɔ yoo glu -sɛɛ, -n yi Lagɔ 'a 'pʋpʋɛ ghlɩ.



Ɛ'ɛ -bhö nyɩasɛ, -maa nɩkpɛ a -mɔɔ 'tɛɛnɩɛ Zezwii
dlɩ cuu, -mä 'ɔ dlɩɩ 'wuë zɛmöö, mɔɔ zlɔnɩɛ 'mö

Lagɔ a 'yila 'klʋ a dɔ'wʋ. -Mɔ sɩ'ɛɛ nɩkpabhë
a 'yila 'klʋ ngli nɩɩ, Zezwii mɔɔ glɩnɩɛ

-Alowlii, mɔɔ 'kää 'pʋ. 

Zaa 3:16,17 -Maa sɛɛ 'bhlɩbhëa 'wuë -glɛɛ Lagɔ
dlɩ 'wʋ tenyii a za, nza ɔ 'wlʋä 'ɔ yuu -bhʋlʋ -kpɔ

'mö, nzɩɩ nɩkpɛ a -mɔɔ -kɔɔ dlɩ 'tɛɛnɩɩ, ɔ tɩa 'yli
bhɩɛ, -maa 'pɩwʋ mää 'naa 'kää 'ylɩ bhɩɛɛ, 

ɔ 'kä -mä ghlɩ. Lagɔ tiee ɔ yowli mä'ä dʋdʋ 'wʋʋ, 
ɔ 'kä 'bhlɩbhëa 'wa 'nyinylolii a 'pɛna 'nyɛ a za, nza
ɔ 'nɔɔ tie, -maa ɔ yowli 'kʋä puë a za, nza ɔ tioo. 



1 Zaa 5:11-13 Sɛ'ɛ Lagɔ nyɩanyɩɛ 'dɩ nɩɩ, ɔ'bhë mɔɔ
kää 'nglɩ, a-a yiɛ zɩkpaa -a 'naa 'kää 'yli bhɩɛ ghlɩ. 

Zɩkpa 'la, 'ɔ Yuu 'mö a 'bhöönɩɛ 'mö. 
Nza n gbää nɩɩ: -Ɔ -kä 'ɔ Yuu 'wʋ -kä, ɔ yɛ -tiamö

a -bhölɩbhölɛ ghlɩ. -Maa -ɔ 'nɩ 'ɔ Yuu 'wʋ -kä, ɔ 'nɛɛ
ghlɩ. Nyɩasɛ n 'nanyɩɛ -sɩbhä 'wʋ 'cɛlɩ, -maa
abhʋaa 'tɛɛnɩɛ Lagɔ 'a Yuu Zezwii dlɩɩ, a 'kä

sɛ -yi nɩɩ, zɩkpaa -a 'naa 'kää 'yli bhɩɛ, 
a ka ghlɩ, nza n cɛlanyɩɛ 'wʋ.

